
POST BOX NO. 10077 
TEL. NOS.: +91 22 22197101 
Email: writetous@bbtcl.com 
Website: www.bbtcl.com  
CIN: L99999MH1863PLC000002 

 

THE BOMBAY BURMAH TRADING CORPORATION LIMITED 
 
REGD. OFFICE: 9, WALLACE STREET, FORT, 
                             MUMBAI 400 001, INDIA. 

 
14th August, 2026 

 
 

 
BSE Limited, 
Phiroze Jeejeebhoy Towers, 
Dalal Street, 
MUMBAI 400 001. 
Scrip Code: 501425 
 
 

National Stock Exchange of India Limited,
Exchange Plaza, 5th Floor, 
Plot No.C/1, ‘G’ Block, 
Bandra-Kurla Complex, 
Bandra (E), 
MUMBAI 400 051. 
Scrip Code: BBTC 

 

Dear Sir(s)/Madam(s), 

३ मुंबर्इमुंबर्इशकु्रवार, १४ अॉगस्ट २०२६

१ सप्टेंबरपासून एसटी प्रवासात मोठा बदल
मुंबई, दि. १३ : प्रतिनिधी

महाराष्ट्र  राज्य मार्ग परिवहन महामंडळाच्या 
(एसटी) प्रवाशांसाठी सुरू करण्यात आलले्या 
NCMC स्मार्ट कार्डला राज्यभरातून मोठा प्रतिसाद 
मिळत आहे. डिजिटल आणि कॅशलेस प्रवासाच्या 
दिशने े एसटीने सुरू केलेल्या या उपक्रमाला 
अल्पावधीतच लाखो प्रवाशांनी प्रतिसाद दिला आहे. 
१२ ऑगस्टपर्यंत राज्यात तब्बल १ कोटी १ लाख 
७३ हजार ८३८ प्रवाशांनी NCMC स्मार्ट कार्डसाठी 
नोंदणी केली आहे. त्यापैकी ६४ लाख ९१ हजार 
६५ कार्डे सक्रिय झाली आहेत. त्यामुळे एसटीच्या 
प्रवासात डिजिटल व्यवहाराकड े प्रवाशांचा वाढता 
कल स्पष्ट होत आहे. NCMC स्मार्ट कार्डच्या 
माध्यमातनू एसटीच्या तिकीट व्यवहारात सलुभता 
आणि पारदर्शकता आणण्याचा प्रयत्न केला जात 
आहे. प्रवाशांना रोख रक्कम बाळगण्याची गरज 
कमी होऊन तिकीट व्यवहार अधिक डिजिटल आणि 
सोपा होणार आहे. या योजनचे्या पहिल्या टप्प्यात 
महिला, ज्येष्ठ नागरिक आणि अमृत ज्येष्ठ नागरिक 
यांना स्मार्ट कार्ड देण्याची प्रक्रिया सरुू करण्यात 

आली आहे. परिवहन मतं्री तथा एसटी महामडंळाचे 
अध्यक्ष प्रताप सरनाईक यांनी सांगितल े की, 
एसटी ही केवळ प्रवासी वाहतूक व्यवस्था नसनू 
महाराष्ट्रा च्या जनजीवनाशी जोडलेली लोकवाहिनी 
आहे. ‘लालपरी’चा प्रवास आधुनिक ततं्रज्ञानाच्या 
माध्यमातनू अधिक सुलभ आणि सरुक्षित करण्याचा 
प्रयत्न सरुू आहे. NCMC कार्डला मिळणारा प्रतिसाद 
हा प्रवाशांचा डिजिटल परिवर्तनावरील विश्वास 
दर्शवत असल्याच े त्यांनी म्हटल.े दरम्यान, १५ 
ऑगस्टपासनू राज्यातील सर्व शालये विद्यार्थ्यांसाठी 
NCMC स्मार्ट कार्डच्या नोंदणीची प्रक्रिया सरुू 
होणार आहे. विद्यार्थ्यांच्या शाळांमध्ये जाऊन 
एसटीचे अधिकृत परवानाधारक प्रतिनिधी नोंदणी 
प्रक्रिया परू्ण करणार आहेत. त्यामळेु विद्यार्थ्यांनी 
NCMC कार्डसाठी इतर कोणत्याही ठिकाणी 
नोंदणी करू नय,े अस ेआवाहन एसटी महामडंळान े
केल ेआहे.

NCMC स्मार्ट कार्ड अधिकृत एसटी आगार, 
बसस्थानक तसेच एसटीच्या अधिकृत एजटं 
नटेवर्क मधनू उपलब्ध करून दिल े जाणार आहे. 
त्याच माध्यमातनू कार्ड रिचार्ज करण्याची सवुिधाही 

प्रवाशांना मिळणार आहे. त्यामळेु कार्डधारकांना 
एसटीच्या प्रवासासाठी आवश्यक असललेी रक्कम 
कार्डमध्ये उपलब्ध ठेवता यणेार आहे.

NCMC स्मार्ट कार्डच्या माध्यमातून भविष्यात 
एसटीच्या विविध सवेांमध्ये ततं्रज्ञानाचा अधिक वापर 
करण्याचा महामडंळाचा मानस आहे. प्रवाशांचा वेळ 
वाचवण,े तिकीट व्यवहार अधिक सोप ेकरणे आणि 
एसटीच्या सवेांना डिजिटल स्वरूप देण,े या उद्देशाने 
हा उपक्रम व्यापक करण्याचे नियोजन आहे.

सर्वात महत्त्वाचे म्हणज, यते्या १ सप्टेंबरपासून 
महिला, ज्येष्ठ नागरिक आणि अमतृ ज्येष्ठ 
नागरिकांसाठी एसटी प्रवासात NCMC स्मार्ट कार्ड 
अनिवार्य करण्यात यणेार आहे. त्यामळेु अद्याप 
नोंदणी न केलले्या पात्र प्रवाशांनी तातडीने NCMC 
स्मार्ट कार्डसाठी नोंदणी करावी, अस े आवाहन 
एसटी महामडंळान ेकेले आहे. परिवहन मतं्री प्रताप 
सरनाईक यांनीही प्रवाशांचा विश्वास हीच एसटीची 
खरी ताकद असल्याचे सांगत, आगामी काळात 
NCMC स्मार्ट कार्डचा वापर आणखी व्यापक 
करण्याचा निर्धार व्यक्त केला आहे.

रक्षाबंधनाच्या सुट्टीत भावंडांसोबत फिराण्यासाठी 
 ‘ही’ पाहा मुंबईजवळची ठिकाणं 

मुंबई, दि. १३ : प्रतिनिधी

रक्षाबंधनाचा सण यदंा शकु्रवार, 
२८ ऑगस्ट २०२६ रोजी साजरा केला 
जाणार आहे. त्यामळेु शकु्रवारपासून 
रविवारपर्यंत मिळणाऱ्या सटु्टीचा 
फायदा घते भाऊ-बहिणींसोबत 
एखादी छोटी ट्रिप करण्याचा 
विचार अनके जण करत आहेत. 
पावसाळ्याचा मौसमही अतंिम 
टप्प्यात असल्यान े मुबंईजवळील 
निसर्गरम्य ठिकाणांना भटे देण्यासाठी 
हा काळ खास ठरू शकतो.

लोणावळ्याजवळील पवना 
तलाव हे भावंडांसोबत निवांत वळे 
घालवण्यासाठी लोकप्रिय ठिकाण 
आहे. हिरवगेार डोंगर, तलावाच ेपाणी 
आणि पावसाळ्यातील आल्हाददायक 
वातावरण यामळेु यथे ेदिवसाची सहल 

किवा रात्रीच े कॅम्पिंग करता यते.े 
तलावाच्या काठावर कॅम्पिंग, बार्बेक्यू, 
बोनफायर आणि रात्रीच्या आकाशाचे 
निरीक्षण असा अनभुव घतेा यतेो. मात्र 
पावसाळ्यात हवामान आणि स्थानिक 
सरुक्षा सचूना लक्षात घणेे महत्त्वाचे 
आहे.

पावसाळ्यात थरारक अनभुव 
घ्यायचा असले तर रायगड 
जिल्ह्यातील कोलाड हा पर्याय 
आकर्षक ठरतो. कंुडलिका नदीवरील 
व्हाइट-वॉटर राफ्टिंगसाठी कोलाड 
प्रसिद्ध असून, मान्सूनमध्ये या 
परिसरात साहसी पर्यटनाला विशेष 
रंग येतो. २०२६ मध्येही जून ते 
सप्टेंबर हा राफ्टिंगसाठी प्रमुख हंगाम 
असल्याचे पर्यटनविषयक माहितीत 
नमूद करण्यात आले आहे. राफ्टिंग 
करताना अधिकृत ऑपरेटरच्या 
सुरक्षा नियमांचे पालन करणे 
आवश्यक आहे.

मुंबईकरांच्या आवडत्या 
पावसाळी ठिकाणांमध्ये लोणावळा-
खंडाळ्याचे नाव कायम आघाडीवर 
असते. पावसामुळे हिरवीगार झालेली 
सह्याद्रीची डोंगररांग, धुक्याची चादर, 
छोटे-मोठे धबधबे आणि घाटातील 
निसर्गरम्य दृश्ये पर्यटकांना आकर्षित 
करतात. रस्त्याच्या कडेला मिळणारे 
गरमागरम भजी, वडापाव आणि चहा 
यामुळे पावसाळी ट्रिपची मजाही 
वाढते.

समुद्राच्या सान्निध्यात वेळ 
घालवायचा असेल तर अलिबाग 
हा उत्तम पर्याय आहे. समुद्रकिनारे, 
नारळाची झाड े आणि आसपासची 
निसर्गरम्य ठिकाणे यामुळे कुटंुबीय 
आणि भावंडांसोबत छोट्या 
सहलीसाठी अलिबागची निवड 
करता येते. पावसाळ्यात समुद्र 
खवळलेला असू शकतो, त्यामुळे 
पाण्यात उतरण्यापूर्वी स्थानिक 

प्रशासनाच्या सूचना तपासणे गरजेचे 
आहे.

पुणे जिल्ह्यातील लवासा हे 
डोंगर आणि तलावाच्या पार्श्वभूमीवर 
वसलेले पर्यटनस्थळ आहे. 
रंगीबेरंगी इमारती, तलावाचे दृश्य 
आणि डोंगराळ परिसर यामुळे येथे 
फोटोशूटसाठीही चांगली संधी 
मिळते. मुंबईहून एक-दोन दिवसांची 
सहल करण्यासाठी लवासा हा पर्याय 
विचारात घेता येऊ शकतो.

अहमदनगर जिल्ह्यातील 
भंडारदरा परिसर पावसाळ्यात 
आणखी खुलून दिसतो. डोंगररांगा, 
धबधबे, हिरवाई आणि आर्थर लेकचा 
परिसर यामळेु निसर्गप्रेमींसाठी 
हे ठिकाण खास आहे. शहराच्या 
गोंगाटापासून दरू जाऊन भावडंांसोबत 
शांत वातावरणात वळे घालवायचा 
असेल तर भडंारदरा योग्य ठरू शकतो.

रक्षाबंधनाची सुट्टी लक्षात घतेा 
या ठिकाणांवरील गर्दी वाढण्याची 
शक्यता आहे. विशषेतः मुबंईपासून 
साधारण दोन तासांच्या आसपासच्या 
कर्जत, खोपोली आणि कसारा 
परिसरातील अनके रिसॉर्ट्समध्ये २८ 
त े ३० ऑगस्टदरम्यान बकुिग मोठ्या 
प्रमाणात होत असून काही ठिकाणी 
उपलब्धता मर्यादित असल्याचे 
दिसत आहे. त्यामळेु शवेटच्या 
क्षणी बकुिग करण्याऐवजी प्रवास, 
राहण्याची व्यवस्था आणि संबंधित 
पर्यटनस्थळावरील हवामानाची स्थिती 
आधीच तपासून ट्रिपच े नियोजन 
करणे अधिक योग्य ठरेल.

कंुभमेळ्याच्या नावावर ६०० कोटींच्या बनावट वर्क  ऑर्डर्सचा 
आरोप, वडेट्टीवारांच्या दाव्याने राजकीय खळबळ

नाशिकमध्ये होणाऱ्या आगामी सिहंस्थ कंुभमेळ्याच्या 
तयारीदरम्यान कथित बनावट वर्क  ऑर्डर्सचा मुद्दा आता राजकीय 
वर्तुळात चांगलाच तापला आहे. काँग्रेस विधिमंडळ पक्षाचे नेते 
विजय वडेट्टीवार यांनी ‘एक्स’वरील पोस्टमधून या प्रकरणावर 
गंभीर प्रश्न उपस्थित करत कंुभमेळा हा श्रद्धेचा मेळा आहे की 
भ्रष्टाचाराचा, असा सवाल केला आहे. वडेट्टीवार यांनी आपल्या 
पोस्टमध्ये कंुभमेळ्याच्या नावावर तब्बल ६०० कोटी रुपयांच्या 
बनावट वर्क  ऑर्डर्सचा प्रकार समोर आल्याचा दावा केला आहे. 
तसेच बनावट टेंडरच्या माध्यमातून ३ कोटी ५ लाख रुपयांची 
फसवणूक झाल्याचा आरोपही त्यांनी केला. एवढ्या मोठ्या 
प्रमाणावर बनावट कागदपत्रे आणि वर्क  ऑर्डर्स तयार होत 
असताना प्रशासनाला याची माहिती कशी मिळाली नाही, असा 
सवाल त्यांनी उपस्थित केला आहे.

या प्रकरणात मंत्री गिरीश महाजन यांच्या नातेवाईकांना 
अटक झाल्याचा दावा वडेट्टीवार यांनी केला आहे. मात्र, गिरीश 
महाजन यांनी हा आरोप फेटाळून लावला असून अटक करण्यात 
आलेली व्यक्ती आपली नातेवाईक किवा निकटवर्तीय नसल्याचे 
स्पष्ट केले आहे. त्यामुळे आरोपींचे महाजन यांच्याशी नेमके 

काय संबंध आहेत, यावरूनही राजकीय आरोप-प्रत्यारोप सुरू 
झाले आहेत. दरम्यान, नाशिक सिहंस्थ कंुभमेळ्याशी संबंधित 
बनावट कार्यादेशांचे प्रकरण यापूर्वीही समोर आले आहे. पोलिस 
तपासात विभागीय आयुक्तांच्या नावाची कथित बनावट डिजिटल 
स्वाक्षरी वापरून ३५ कोटी रुपयांचा बनावट कार्यादेश तयार 
केल्याचा आरोप करण्यात आला होता. त्यानंतर सुमारे चार 
कोटी रुपयांच्या आणखी दोन कथित बनावट कार्यादेशांबाबत 
स्वतंत्र गुन्हा दाखल झाल्याचे वृत्त आहे. त्यामुळे कंुभमेळ्याच्या 
कामांच्या नावावर बनावट कागदपत्रांचा वापर करून फसवणूक 
करण्याचे प्रकार किती मोठ्या प्रमाणावर झाले आहेत, याचा 
तपास महत्त्वाचा ठरला आहे.कंुभमेळ्याच्या कामांसाठी मोठ्या 
प्रमाणावर सरकारी निधी खर्च होणार असल्याने निविदा प्रक्रिया 
आणि कार्यादेशांच्या वैधतेवर प्रश्न उपस्थित होणे स्वाभाविक 
आहे. कोणत्या कामासाठी किती निधी मंजूर झाला, निविदा 
कोणाला मिळाली, कार्यादेश कोणी काढला आणि त्यासाठी 
वापरण्यात आलेली कागदपत्रे खरी आहेत की बनावट, याची 
सखोल चौकशी करण्याची मागणी आता होत आहे.

वडेट्टीवार यांनी आपल्या पोस्टमधून या प्रकरणाची निष्पक्ष 
आणि उच्चस्तरीय चौकशी करण्याची मागणी केली आहे. बनावट 
कागदपत्रे आणि टेंडरच्या माध्यमातून गैरव्यवहार झाला असेल, 

तर त्यामागे कोण अधिकारी किवा व्यक्ती आहेत, तसेच आरोपींना 
कोणाचे राजकीय संरक्षण आहे का, याचाही तपास झाला पाहिजे, 
अशी भूमिका त्यांनी मांडली आहे.

कंुभमेळा हा कोट्यवधी भाविकांच्या श्रद्धेशी जोडलेला 
सोहळा आहे. त्यामुळे श्रद्धेच्या नावावर सरकारी पैशांचा 
गैरवापर होत असल्याचे आरोप गंभीरपणे तपासण्याची गरज 
आहे. त्याचवेळी, ६०० कोटींच्या बनावट वर्क  ऑर्डर्सचा आकडा 
आणि त्यासंबंधीचे सर्व आरोप हे सध्या राजकीय दावे असल्याने 
त्यांना तपासातून अधिकृत पुष्टी मिळणे आवश्यक आहे. उपलब्ध 
वृत्तांमध्ये ३५ कोटींच्या कथित बनावट कार्यादेशासह अन्य 
प्रकरणांची माहिती समोर आली आहे.

दरम्यान, कंुभमेळ्याच्या नावावर ६०० कोटी रुपयांच्या 
बनावट वर्क  ऑर्डर्सचा आरोप करून विजय वडेट्टीवार यांनी 
सरकारला थेट लक्ष्य केले असून, दसुरीकड ेमंत्री गिरीश महाजन 
यांनी अटक आरोपी आपले नातेवाईक किवा निकटवर्तीय 
नसल्याचे सांगत आरोप फेटाळले आहेत. त्यामुळे आता या संपूर्ण 
प्रकरणातील कथित बनावट कार्यादेशांचा नेमका आकडा किती, 
सरकारी यंत्रणेतील कोणाची भूमिका होती आणि या प्रकरणामागे 
कोणते राजकीय संबंध आहेत का, याची चौकशी होणार का, 
याकड ेमहाराष्ट्रा चे लक्ष लागले आहे.

भारताच्या ८० व्या स्वातंत्र्य 
दिनानिमित्त कोकण विभागीय 
स्तरावरील ध्वजारोहण समारंभ  
शनिवार, दि. १५ ऑगस्ट २०२६ रोजी 
सकाळी ठीक ९.०५ वाजता महिला 

व बालविकास मंत्री कु. आदिती 
तटकरे यांच्या हस्ते कोंकण भवन 
इमारतीच्या प्रांगणात करण्यात येणार 
आहे. या राष्ट्रध्वज वंदन व संचलन 
समारंभास कोकण विभागातील 
शासकीय अधिकारी, कर्मचारी 
तसेच नागरिकांनी मोठ्या संख्येने 

उपस्थित राहावे. उपस्थितांनी राष्ट्री य 
अथवा समारंभीय पोषाखात सहभागी 
व्हावे. कार्यक्रमाच्या नियोजित 
वेळेपूर्वी किमान २० मिनिटे अगोदर 
कार्यक्रमस्थळी उपस्थित राहावे, असे 
आवाहन कोकण विभागीय आयुक्त 
रुबल अग्रवाल यांनी केले आहे.

समारंभाच्या ठिकाणी 
सुरक्षिततेच्या दृष्टीने आवश्यक ती 
खबरदारी घेण्यात येणार असून, 
उपस्थितांनी कोणतीही बॅग अथवा 
अनावश्यक साहित्य सोबत आणू 
नये, असेही आवाहन करण्यात आले 
आहे.

महिला व बालविकास मंत्री आदिती तटकरे यांच्या हस्ते कोंकण भवन येथे ध्वजारोहण

पुढील वर्षी मुंबईकरांच्या सेवेत मेट्रोसारख्या लोकल ट्रेन

केंद्र  सरकारने  उपनगरीय रेल्वे  लोकलची मेट्रो च्या 
धर्तीवर निर्मिती करण्यास मान्यता दिली आहे. यामुळे 
स्वयंचलित दरवाजे, वातानुकूलित आणि स्वच्छ अशा 
मेट्रो सारख्या लोकल ट्रे नची निर्मिती होणार पुढील वर्षी 
म्हणजे २०२७ मध्ये मेट्रो सारख्या २३८ उपनगरीय लोकल 
ट्रे न मुंबईकरांच्या सेवेत दाखल होतील, अशी माहिती 
मुख्यमंत्री देवेंद्र फडणवीस यांनी गुरुवारी येथे दिली.

मुंबई महानगर प्रदेश विकास प्राधिकरणाच्या 
दोन पायाभूत सुविधांचे ई-लोकार्पण, ठाणे ते बोरिवली 
दहेुरी भुयारी मार्गाच्या प्रकल्पातील ठाणे बाजूकडील 
टीबीएम अर्जुनाचा शुभारंभ आणि वांद्रे -कुर्ला संकुलाच्या 
जी ब्लॉकला पूर्व द्रुतगती मार्गासोबत जोडणाऱ्या 
उड्डाणपूलाला माजी मुख्यमंत्री बॅरिस्टर बाबासाहेब 
अनंतराव भोसले उड्डाणपूल नामकरणाचा कार्यक्रम हं 
सह्याद्री अतिथीगृह येथे दरूदृष्य प्रणालीद्वारे पार पडला. 

यावेळी बोलताना मुख्यमंत्र्यांनी मुंबईच्या सेवेत येणाऱ्या  
आधुनिक उपनगरीय रेल्वे  गाड्याबाबत माहिती दिली.

मुंबईत  एकीकड ेस्वच्छ सुंदर आणि  वातानुकूलित 
मेट्रो चा प्रवास आहे तर दसुरीकड ेकष्टप्रद वाटत असणारा 
लोकलचा प्रवास आहे. यामधील तफावत लवकरच 
दरू होणार आहे. मुंबईकरांच्या सेवेत मेट्रो सारख्या २३८ 
उपनगरीय लोकल ट्रे न २०२७ मध्ये येणार असून मार्च 
२०३० पर्यंत संपूर्ण लोकल ट्रे न मेट्रो सारख्या होतील, असे 
फडणवीस यांनी सांगितले. वांद्रे - कुर्ला संकुल परिसरातील 
वाहतूक कोंडी कायमची संपविण्यासाठी २०१७-१८ मध्ये 
सहा जोडमार्ग निर्माण करण्याचा निर्णय घेण्यात आला. 
त्यानुसार काम सुरू होऊन सहा जोड मार्गांचे आठ झाले. 
आज शेवटच्या जोड मार्गाचे लोकार्पण करण्यात येत आहे. 
यामुळे पूर्व आणि पश्चिम मुंबईचे दळणवळण गतिमान होत 
आहे. भारत नगर रोड ते वाकोला जंक्शन ही उन्नत मार्गिका 
सुखद प्रवासाचा अनुभव देणारी ठरणार असल्याचा 
विश्वास फडणवीस यांनी व्यक्त केला.

मुख्यमंत्र्यांच्या हस्ते हायमाऊंट 
राज्य अतिथीगृहाचे उद्घाटन

मलबार हिल येथील पुनर्बांधणी 
करण्यात आलेल्या हायमाऊंट राज्य 
अतिथीगृहाचे उदघ्ाटन मुख्यमंत्री 
देवेंद्र फडणवीस यांच्या हस्ते 
गुरुवारी  करण्यात आले. राज्यातील 
अतिमहत्त्वाच्या व्यक्ती, परदेशी 
शिष्टमंडळे तसेच विविध क्षेत्रांतील 
मान्यवरांच्या निवासासाठी सुसज्ज 
अशा या अतिथीगृहामुळे राज्याच्या 

आदरातिथ्य व्यवस्थेला अधिक बळ 
मिळणार आहे.

या नव्या राज्य अतिथीगृहामध्ये 
एकूण ५७ सुसज्ज कक्षांची 
व्यवस्था करण्यात आली असून 
त्यामध्ये ६ व्हीव्हीआयपी आणि 
५१ इतर कक्षांचा समावेश आहे. 
अतिथीगृहाची रचना तळमजला 
अधिक आठ मजले अशी असून 
आधुनिक सुविधा, सुरक्षितता 
आणि उच्च दर्जाच्या आदरातिथ्य 

व्यवस्थेचा विचार करून त्याची 
उभारणी करण्यात आली आहे.

यावेळी मुख्यमंत्र्यांसह 
मान्यवरांनी अतिथीगृहाची पाहणी 
करून विविध सुविधांची माहिती 
घेतली. राज्यात येणाऱ्या देश-
विदेशातील मान्यवरांना दर्जेदार 
निवास व्यवस्था उपलब्ध करून 
देण्यासाठी हे अतिथीगृह महत्त्वपूर्ण 
ठरेल, असा विश्वास  फडणवीस 
यांनी यावेळी व्यक्त केला.

नदीजोड प्रकल्पाचे काम 
लवकरच सुरु होणार- मुख्यमंत्री

एकात्मिक जल व्यवस्थापनाच्या माध्यमातून 
राज्यातील  सर्व भाग दषु्काळमुक्त करण्यासाठी 
नदीजोड प्रकल्प राबविण्यात येणार आहे. नदीजोड 
प्रकल्पाला कें द्रीय जल आयोगाची  मान्यता 
मिळाल्यानंतर याच वर्षी किवा पुढील वर्षाच्या 
सुरुवातीला प्रकल्पाचे काम सुरू करणार असल्याची 
माहिती  मुख्यमंत्री देवेंद्र फडणवीस यांनी गुरुवारी येथे 
दिली.  

महाराष्ट्र  जलसंपत्ती नियमन प्राधिकरणाच्य 
एकविसाव्या वर्धापन दिनानिमित्त आयोजित 
कार्यक्रमात बोलताना फडणवीस यांनी राज्य 
सरकारच्या महत्वाकांक्षी नदीजोड प्रकल्पाबाबत 
माहिती दिली. पश्चिम वाहिनी नद्यांचे समुद्रात वाहून 
जाणारे पाणी विविध प्रकल्पांच्या माध्यमातून 
गोदावरी खोऱ्यात आणल्यास उत्तर महाराष्ट्र  आणि 
मराठवाड्यातील तुटीची खोरी संतुलित करता येतील. 
या भागांना दषु्काळमुक्त करण्याचे स्वप्न हळूहळू 
पूर्णत्वाकडे जात असून काही प्रकल्पांना मान्यता 
मिळाली आहे, तर काही प्रकल्प सविस्तर प्रकल्प 
अहवालाच्या टप्प्यावर आहेत, असे फडणवीस यांनी 
यावेळी सांगितले. अधिक पाणी उपलब्ध असलेल्या 
खोऱ्यांमधील पाणी तुटीच्या खोऱ्यांमध्ये नेण्यासाठी 
नदीजोड प्रकल्प महत्त्वाचे आहेत. वैनगंगा-नळगंगासह 
मान्यता मिळालेल्या विविध नदीजोड प्रकल्पांची 
कामेही सुरू करण्याचे नियोजन आहे. यातून दषु्काळी 
भागात देखील मुबलक पाणी उपलब्ध होईल.  सर्वाधिक 
व्याप्ती असलेल्या गोदावरी खोऱ्याचा आराखडा 
सर्वप्रथम तयार करण्यात आला. त्यानंतर कृष्णा, 
तापी, नर्मदा, पश्चिम वाहिनी नद्या आणि महानदी क्षेत्राचे 
आराखडे तयार करण्यात आले. हे सहा आराखडे एकत्र 
करून ऑक्टोबर २०१८ मध्ये महाराष्ट्रा चा एकात्मिक 
जल आराखडा तयार करण्यात आला. असा आराखडा 
तयार करणारे महाराष्ट्र  हे देशातील पहिले राज्य ठरले 
आहे, असेही फडणवीस यावेळी म्हणाले.

मुंबई आणि पुणे महानगर क्षेत्रासाठी पुढील 
३० ते ४० वर्षांचा एकात्मिक जल आराखडा तयार 
करून पिण्याचे पाणी, शेती आणि  उद्योगांची गरज 
लक्षात घेता पाण्याचा पुनर्वापर वाढवावा. डेटा सेंटरना 
प्रक्रिया केलेले पाणी उपलब्ध करून देण्यावर भर 
द्यावा. त्यासाठी खासगी गुंतवणूक आणून पाण्याची 
चक्राकार अर्थव्यवस्था उभारण्याचा विचार करावा 
लागेल, असेही फडणवीस म्हणाले.

माझगाव डॉक शिपबिल्डर्स लिमिटेडचा  
सामंजस्य करार

यावेळी माझगाव डॉक शिपबिल्डर्स लिमिटेड 
आणि महाराष्ट्र  जलसंपत्ती नियमन प्राधिकरण यांच्या 
दरम्यान “जलप्रशुल्काच्या परिणामाचे मूल्यांकन, 
प्रकल्पाची सद्यस्थिती आणि उपाययोजना” याबाबत 
सामंजस्य करार करण्यात आला. 

